[image: image1.jpg]


[image: image2.png]p_ —
*R K KAy




REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

   KUVENDI I KOMUNËS
   01 Nr. 060/01-1949/2024
   Datë.16.02.2024
                                                               PROCESVERBAL
Nga mbledhja e dytë e rregullt e Kuvendit të Komunës së Gjakovës për vitin 2024 e mbajtur me datë 16.02.2024, me fillim në orën 10:00, në sallën  Solemne të Pallatit të Kulturës,  rruga UÇK Gjakovë.

Pjesa e parë e mbledhjes duke filluar nga ora 10:00 i është kushtuar  për nder të 16 Vjetorit të Pavarësisë së Republikës së Kosovës, sipas kësaj agjende :

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës  .

Në mbledhje marrin pjesë 28 anëtarë të Kuvendit të Komunës: z. Agustin Shala, znj, Albina Sadrija, z. Nik Hiseni,  znj. Teuta Pallaska Milla,  z. Valon Pnishi, z. Shpend Bajrami, z. Him Zeqa, znj. Albulena Zuka, z. Besim Kadrija, z. Ngadhnjim Dana, z. Mustafa Domi, znj. Mimoza Shala, z. Kreshnik Alijaj, z. Ledian Rexha,  znj. Shqipe Fejza, z. Ali Tafarshiku, z. Bashkim Gashaj, z. Liridon Dula, znj. Lirianda Dahsyla, z. Labehat Sadrija, z. Nexhdet Morina, znj. Saranda Hoda, z. Teki Shala, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.
Mungon: znj. Lirianda Dahsyla,  znj. Ermira Mehmeti, znj. Diana Qarkaxhija, z. Ermal Kusari z. Hekuran Hoxha , znj. Besarta Lekaj, z. Agon Dobruna .

Të pranishëm të tjerë: Kryetari i Komunës së Gjakovës z. Ardian Gjini,  Drejtor të Drejtorive Komunale, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal.

10:00 -Ardhja dhe regjistrimi i Pjesëmarrëseve.   

10:10  Himni i Republikës së Kosovës .

10:15 -Fjalimi i Kryesueses së Kuvendit  të Komunës së Gjakovës znj. Arbënesha Kuqi për nder të 17 Shkurtit ditës së Pavarësisë .

10:20 -Fjalimi i  Kryetarit të  Komunës së Gjakovës z. Ardian Gjini për nder të 17 Shkurtit ditës së Pavarësisë.

10:30-11:00- Fjalimet e anëtarëve të Kuvendit të Komunës së Gjakovës për nder të 17 Shkurtit ditës së Pavarësisë.

11:00-12:00 -Koktej rasti për nder të 16 Vjetorit të Shpalljes së Pavarësisë së Republikës së Kosovës në  Hollin  e pallatit Kulturës “Asim Vokshi”.

12:00 -Kthimi në Sallë të Kuvendit dhe fillimi i punimeve të mbledhjes së Rregullt të Kuvendit sipas Ftesës dhe agjendës së dorëzuar paraprakisht. 

Pas Intonimnit të Himnit shtetëror të Republikës së Kosovës dhe Himnit Kombëtarë mbledhja ka vazhduar me këto fjalime : 
Kryesuesja: I nderuari kryetar i komunës se Gjakovës z. Ardian Gjini, të nderuar anëtarë të kuvendit, të nderuar qytetarë të  Komunës së Gjakovës.
Të nderuara familje të Dëshmorëve të Martirëve, Veteran dhe Invalid të luftës për Lirinë e Kosovës. Të nderuar përfaqësues të mediave, të nderuar gjithë ju të pranishëm.

Po e shënojmë përvjetorin e 16-të të shpalljes së Pavarësisë. Po i numërojmë kështu, sepse po rritemi e madhështohemi me trashëgiminë tonë shpirtërore dhe fizike.

Deri të kjo ditë e sollën gjeneratat që ishin të veshur në shpirt, me ndjenjën e dashurisë ndaj vendit. Shumë gjenerata, e shume komponentë deri në ditën e sotme.

Neve na duhet përkujdesje dhe devotshmëri, po ashtu të veshur me petkun që reflekton ideal njerëzor.

Të mos harrojmë se na monitoron sakrifica e tyre në lufte e në paqe.

Shtetësia është e shpallur për ta garantuar qenësinë  tone fizike, të drejtat themelore civile e politike, të drejtat ekonomike dhe sociale.

Mundësitë për zhvillim janë sfiduese, por ne duhet ti krijojmë ato. Andaj, këtë kremte po e festojmë duke sjelle para syve tone, të gjitha periudhat e sakrificës për të gjithë meritoret që na sollën në këtë dite, duke qenë gjithmonë falënderues e përulës ndaj meritoreve.

Lavdi jetës e veprës të gjithë atyre që na sollën deri këtu.

Faleminderit Ushtrisë Çlirimtare të Kosovës. Faleminderit të gjithë aleateve që kontribuan në shtetësinë e Republikës së  Kosovës, Urime 16 vjetori i Pavarësisë së Kosovës .

Kryesuesja: Ju ftoj që të merrni fjalën përfaqësuesit e të gjitha grupeve Kuvendare të Kuvendit e Komunës, sipas radhës .

z. Nik Hiseni: Sot jemi mbledhur për të festuar Ditën e Pavarësisë së Kosovës. Si çdo herë edhe këtë vit, ne kujtojmë dhe festojmë lirinë dhe pavarësinë e vendit tone. Në këtë moment, ne kujtojmë të gjithë ata që u flijuan dhe ranë në altarin e lirisë. Ne sot kujtojmë Heronjtë, Dëshmoret, Invalidët dhe veteranët e UÇK-së, po ashtu sot ne kujtojmë familjet e Heronjve, Dëshmoreve dhe familjet e atyre që humben më të
dashurit e tyre në luftën e lavdishme për liri dhe pavarësi.

Kjo ditë është mishërim i shumë brezave të popullit tone, të cilët nuk ju përulen asnjëherë, asnjë okupatori, andaj sot  jam i privilegjuar të ju drejtohem në këtë mbledhje të veçante dhe të ju uroj Ditën e Pavarësisë.
Qyteti jonë, si një ndër qytetet më të prekura nga lufta, e ndjenë edhe më shumë peshën e lirisë ashtu siç ndjen dhe mbanë mbi supe edhe përparimin dhe rrugën përpara drejt sfidave të ndryshme. Heronjtë tanë, Dëshmoret, Invalidët dhe familjet e tyre janë shtylla kryesore e kësaj shoqërie, duke përfaqësuar vlerat me të larta të guximit, sakrificës dhe solidaritetit. Përkujtimi dhe respekti për kontributin e tyre duhet të mbetet gjithmonë në zemrat tona si një frymëzim për të ndërtuar një të ardhme më të mire dhe më të bashkuar për të gjithë.

Përreth këtyre ngjarjeve të përkushtuara për ditën e Pavarësisë, qytetarët e Kosovës, e veçanërisht ne të Gjakovës kujtojmë, festojmë dhe përqafojmë Pavarësinë dhe Lirinë tonë, duke shfaqur unitet dhe guxim për tu përballuar me sfidat dhe për të përshëndetur mundësitë e ardhshme me krenari dhe optimizëm.

Në fund, dua të kujtoj edhe njëherë me krenari të gjithë heronjtë, dëshmorët, invalidët, veteranët, martirët, familjet e tyre dhe të gjitha ata që kontribuuan për ketë ditë.

Urime Dita e Pavarësisë dhe Lavdi të Rënëve për Liri!

znj. Mimoza Shala: Sot në këtë mbledhje solemne po e kujtojmë 16 vjetorin e  Pavarësisë së Kosovës që pa shmangëshëm na kthejnë pas 3 dekadave që të kujtojmë historinë e popullit tonë që na ka përcjellë një sagë e gjatë vuajtjesh nëpër të cilat kemi kaluar ne si popull dhe ne si gjenerata ku shumica prej nesh i kemi përjetuar dhe jetojmë me to. Në këtë ditë është normale që emocionet përzihen dhe është një shpalosje kujtimesh të shumë dëshmorëve të kombit të cilët janë gur themeli i këtij shteti Shpallja e pavarësisë është një moment i rëndësishëm por vetëm me aktin e  shpalljes nuk nënkupton përfundimin e rëndësishëm të ndërtimit të një shteti, e rëndësishme është mirëmbajtja e shteti sepse kemi paguar çmimin më të shtrenjtë për këtë pavarësi. Ne jemi krenarë që nga gjiri i këtij populli ka dalë familja e Adem Jasharit si familje shembull për krejt njerëzimin e pastaj shumë familje tjera të cilat dhanë çdo gjë si Familja Haradinaj që dha Heronjë të kombit, si dhe duhet të përmendim Yjet e Gjakovës me të cilët sot krenohemi dhe janë Ylli, Yllka, Besa, Iliri, Përmeti, Eltoni, Armendi Kushtrimi e shumë e shumë të tjerë andaj secili prej nesh duhet të jemi më të përkushtuar për këtë shtet dhe që ta mbrojmë këtë liri e këtë pavarësi që na kushtoj shumë por e rëndësishmja është se brezi i ri do të merr shembull nga ne se si punohet dhe luftohet për vendin dhe ne duhet të  bëhem shembull për ta . Kjo liri fal gjakut të derdhur  dhe grave të dhunuara ka ardhur dhe sot jetojnë me ne e që ne duhet të ju sigurojmë një jetë më të dinjëtetëshme në këtë shtet. 
z. Labehat Sadrija: E di se fjalimet politike i kemi pjesë të përditshme të punës që nganjëherë po bëhen edhe të pa durueshme por nëse nuk do të  bëjë një ri kapitullim të kësaj dite që po e festojmë sot do të  tregohem mosmirënjohës ndaj kontributit dhe sakrificës së brezave të tërë. Sakrifica ndër breza nxorën në pah Burra e Gra që morën mbi supe barrën e rëndë  të luftës për liri dhe për të respektuar sakrificën e tyre ne duhet të tregojmë të vërtetën. Të gjithë patën mundësi të zgjedhin se ku do të rreshtoheshin ata që deshën atdheun u dëshmuan të tjerëve u mbeti peng.
Fatet e kombeve u shkruan në momentet e caktuara ku një fije peri i ndante nga shuarja por arritja e pretendimeve të tyre fatmirësisht që patëm njerëz që na udhëhoqën drejtë Çlirimit dhe ndërtimit të një shtetit të ri, njerëzit vijnë e shkojnë por ajo çka  mbetet e përhershme është kombi dhe Historia andaj në çdo 17 Shkurtë para syve na shfaqet si në ëndërr Hashim Thaqi më i buzëqeshur se kurrë dhe të ngulitura në mendjet tona sot e përgjithmonë mbesin fjalët e tij Shpallim Kosovën Shtet të pa Varur e Demokratik. Urime Kosovë festofsh Sot e për mot.   
z. Teki Shala: Sot me një ndjenjë të thellë respekti dhe përkushtimi jemi mbledhur këtu për të shënuar 16 vjetorin e  shpalljes së Pavarësisë së Republikës së Kosovës, është një moment i veçantë kur vendi i ynë ka arritur periudhën dhe vendimet më të rëndësishme dhe më të lavdishme në historinë e tij. Sot jemi mbledhur për të nderuar sakrificën e atyre që kanë sakrifikuar dhe kanë punuar pa lodhur për të arritur lirin dhe pavarësinë e vendit tonë. Duke kujtuar sakrificën e heronjëve të Kombit e të gjitha atyre që sakrifikuan jetën e  tyre ne reflektojmë mbi udhën e gjatë e sfiduese që kemi ndjekur për të siguruar Lirin dhe Pavarësinë e vendit tonë. Në këtë ditët të shenjët për vendin tonë le të përqendrohemi mbi vlerat e lirisë dhe pavarësisë, Duke kujtuar dhe nderuar gjenerata e më parëshme dhe duke inkurajuar gjeneratat e ardhshme që të vazhdojnë që ta duan dhe të punojnë për vendin tonë ne jemi këtu sot si udhëheqës dhe përfaqësues të popullit për tu angazhuar në ndërtimin e një shoqërie të drejtë tolerante dhe solidariteti, janë themelet e  zhvillimi tonë drejtë lirisë dhe pavarësisë së Kosovës . Le të jemi të përkushtuar për ti mbajtur shenjat e lavdisë  të kësaj dite dhe për të ndërtuar një të ardhëm më të mirë për brezat e ardhshëm. Në këtë rast ne dëshirojmë të shprehim falënderimin dhe përkushtimin për të gjithë ata që kontribuuan për këtë ditë në rrugën tonë drejtë një të ardhëm të ndritëshme për vendin tonë. Ju uroj ditën e  Pavarësisë së Republikës së Kosovës . 
z. Ardian Nushi: Në emër të Partisë Shqiptare Demokristiane të Kosovës ju uroj Festën e Pavarësisë duke ju përcjellë  urimet më të përzemërta ju dhe të gjithë Popullit të Kosovës. Më rastin e  shënimit të kësaj date tash e 16 vite Kosova ka shënuar hapa të rëndësishme në zhvillimin e saj si në rrafshin ekonomik, shëndetësor dhe në arsim, shpresojmë që çdo dit e më shumë populli ynë të punoj më shumë e më me vullnet për të mirën e  Kosovës , Urime Pavarësia dhe Lavdi të rënëve për Liri. 

z. Fazli Hoxha: Sot po e shënojmë 16 vjetorin e  shpalljes së Pavarësisë së Kosovës një datë e cila ka ardhur pas shumë përpjekjeve të kohëpaskohshme me shumë  mund e gjak. Sot me këtë datë kujtojmë Dëshmorët, Martirët, Invalidët, të gjithë ata që u përjetësuan për një ideal e një qëllim të vetëm që ne sot të jetojmë të lirë dhe të pavarur. Nuk duhet të harrojmë që lufta jonë çlirimtare po përballët në Hagë padrejtësisht, atje kemi themeluesit e UÇK-së të cilët po e mbrojnë Lufton tonë Çlirimtare e cila ishte e drejtë dhe e pastër si loti, sikur të tjerët që ishin në Hagë më herët ashtu edhe udhëheqësit që janë tani  do  të kthehen triumfues dhe do të ju bashkohen popullit në sukseset e tjera të mëtutjeshëm. Sot në këtë datë historike ku shteti jon ka sovranitetin secili nga ne duhet të punojmë bashkërisht që ta mbajmë këtë shtet të fortë duke  fuqizuar Rendin dhe Ligjin që ti sigurohet mirëqenie sociale për të gjitha Qytetarët e Kosovës, që shteti ynë të jetë konkurrent në të gjitha aspektet e mundshme ekonomike, e gjithë kjo bëhet duke mos harruar Luftën tonë Çlirimtare. Shteti jonë ka 16 vite e fokusi ynë tash më duhet të jetë investim në rinë duke investuar në një të ardhme që i jep shpresë vendit në aspektin e zhvillimit ekonomik në arsim, shëndetësi, sport dhe kulturë. Sot Duhet të jemi krenar se vendi ynë ka shënuar të arritura të mëdha por që kemi ende shumë punë për të bërë . Gëzuar ditëlindjen e 16 të Shtetit të Kosovës . 
z. Albulena Zuka: I nderuar Kryetar, e nderuara Kryesuese, të nderuar drejtorë dhe kolegë asamblistë.

Përmes kësaj foltore në këtë seance solemne, shfrytëzoj rastin të ju uroj juve dhe gjithë qytetarëve 16 vjetorin e Pavarësisë së Shtetit tonë.

Nderim dhe lavdi të përjetshme  grave dhe burrave të Kosovës që e bënë të mundur realizimin e kësaj dite të madhe.

Shpreh mirënjohje pafund për kontributin e secilit në këtë vend që sakrifikuan aq sa munden e aq sa patën, që sot ta gëzojmë e festojmë këtë ditë.

Uroj të kemi përpara një vit me punë dhe angazhime të shumta për fuqizimin dhe zhvillimin e shtetit dhe të kontribuojmë secili në mënyrën tonë në ndërtimin e shtetit që duam!

z. Valon Pnishi: Kosova ishte dhe është zemra e shqiptarisë të rikujtojmë faktorët me të cilët u përballëm ndër vite. Kosova pabesisht u shkëput nga trungu amë, pra  rezistenca është e hershme dhe vlen për tu cekur demonstratat e viteve 1968 dhe 1981 ku u kërkuan të drejtat e mohuara për Flamurë dhe Republikë. Greva e minatorëve në vitin 1989 dhe deri në luftën e UÇK-së. Rezistenca paqësore e udhëhequr nga intelektualët në krye me dr. Ibrahim Rugovën ku ju bë e ditur botës përparimtare se në Kosove është një popull i shtypur dhe që kërkon të drejtat e mohuara. Kjo rezistencë solli edhe dhunën dhe regresionin e pushtetit okupues, dhe luftën e armatosur të UÇK-së.

Kësaj lufte i parapriu rezistenca e familjes Jashari që i ndezi shkëndijat e lirisë dhe u përhap në tërë vendin. Kur jemi te lufta e armatosur duhet theksuar një falënderim i veçante për familjet Jashari dhe Haradinaj dhe gjithë Heronjtë, Dëshmorët dhe Martiret e flijuar për lirinë që ne sot e gëzojmë.

Për t'i arritur qëllimet përfundimtare, në anën tone ishin miqtë tanë ndërkombëtar, në krye me ShBA-në të cilët ndihmuan me bombardimet e caqeve të armikut dhe e detyruan të tërhiqet nga toka jone e shenjte.

Andaj për të nderuar luftën e UÇK-së sot lypset një unitet për t'i quar në vend amanetet e Heronjve dhe Dëshmorëve dhe të gjithë atyre që ranë për këtë ditë për ta arritur lirinë dhe pavarësinë tone.

Urime 16 vjetori i Pavarësisë së Republikës së Kosovës, Qytetarëve të Gjakovës, Kosovës, dhe gjithë Shqiptarëve anë e kënd ku do që janë. Ju faleminderit.
Kryetari: Të dashur anëtar të kuvendit komunal të Gjakovës të dashur qytetar, 17 Shkurti që ne sot po e shënojmë ka qenë ditë e kulmimit të aspiratave të popullit tonë për një kohë shumë të gjatë ka qenë ditë e jashtëzakonshme dhe mbetet ditë e shënuar në historinë e gjithë popullit shqiptar, po duhet me cekë që këtë ditë që ne e shënojmë synimi ka qenë që secili qytetar i Kosovës të mbërrij për tu gëzuar për një vend të cilin ne e ndërtojmë dhe kurrë nuk duhet të heqim dorë prej këtij synimi për të jetuar më mirë dhe mos ta kemi dikë që të na cenoj të drejtat. Çdo vend çdo popull gjithmonë ka synime të reja të zhvillimit, integrimit të sigurisë këto synime kurrë nuk pushojnë dhe nuk kanë për të pushuar asnjëherë dhe jetike është që ti mbajmë në mëndë fjalët e para që synimi i brazave ka qenë të jetojmë të lirë dhe me dinjitet. Unë jam i bindur që me 17 Shkurt 2008 synimi e ka marrë vulën kurse e drejta jonë për ta bërë vendin dhe jetën tonë më të mirë që sot na jemi këtu ulur jem përfaqësues të një Komune që ka vulën më të jashtëzakonshme në pavarësinë e shtetit tonë sepse mundin që e ka bërë komuna e Gjakovës nuk matet me asgjë është i pamatshëm, Komuna e Gjakovës e ka numrin më të madhe të civilëve të vrarë, Komuna e Gjakovës e ka numrin më të madhe të  Dëshmorëve të rënë  në krejt Kosovën, Komuna e Gjakovës e ka numrin më të madh të ushtarëve armiq të vrarë, e ka numrin më të madh të shtëpive të djegura e të rrënuara dhe numrin më të madh të pronave të shkatërruara, por i gjitha ky mund dhe ky gjak nuk ka shkuar kot dhe ne sot po i shohim gjeneratat e reja duke  ju gëzuar jetesë duke  jetuar jetën dhe duke arritur dhe realizuar ambiciet e veta në vend të vetin në vend të lirë. Cili ka qenë rrugëtimi në momente tepër iteresante që kanë qenë të pa mohushëme dhe të pa debatueshëme  vitit 1989 është suprimuar autonomia që Kosova e ka pasur fiks 10 vite më vonë serbja është përzënë nga Kosova dhe e ka humbur të drejtën edhe në mendjen e botës në mendjen e miqve tonë dhe nga Qershori i vitit 1999 ne e kemi fituar të drejtën me shpall Pavarësinë e Kosovës dhe me u njoftë nga pjesa më e madhe e botës demokratike , është fituar kjo e drejtë me mund me gjak e me sakrificë dhe esenciale ka qenë me e ndërtua një shoqëri Demokratike dhe që sillet si e tillë edhe me ata që na rrethojnë dhe me miqtë tanë, në njërën nga Seancat Solemne për nderë të Pavarësisë së Kosovës Presidenti i tanishëm i SHBA-së e ka thënë një fjalë: Pavarësia juaj është e pa kthyeshme andaj këtë ne duhet ta mbajmë në mend dhe se ne kemi fituar këtë të drejtë .

Është jo falënderuese  e pa mençur dhe e pa falëshme , nëse kur do që kemi ditë të mëdha të shënuara me harru me e përmend  vullnetin me i përzënë Serbin nga Kosova të Shteteve të Bashkuara të Amerikës dhe të NATOS, duhet me e përmend se popujt që kanë synuar nga vitet e 90 duhet të vlerësojmë edhe vullnetin dhe mundin e miqëve tonë krahas mundit tonë . 
Nëse i marrim statistikat e vitit 1988 që ka qenë viti i fundit i ish sistemit në atë kohë një nga dy familje në komunën tonë ka pasur TV në shtëpi e gjithë komuna e Gjakovës i ka pasur 82 km rrugë të asfaltuara, kanë qenë 18,000 të punësuar dhe të vetëpunësuar kjo ka qenë Gjakova dhe Kosova në atë kohë, kanë qenë 3400 automjete ndërsa sot janë 30,000 automjete kjo është dallimi dhe ajo ka qenë pasuria në atë kohë pra krejt çka matet është shumëfish më mirë por kjo nuk duhet me na bërë me besua se ne i kemi kryer të gjitha punët sepse kemi shumë e shumë punë të tjera. Ne jemi sot këtu për me dhënë mesazh të gëzimit dhe të lavdisë sepse është ditë e rëndësishme që i ka ndërruar epokat mirëpo në këtë vit ne do të festojmë 25 vjetorin e Çlirimit nëse na pyesin të rinjtë deri në 30 vjet ne na duket më rendësi dita e çlirimit se dita e pavarësisë por për brezat që vijnë data 17 Shkurti do të jetë dita më e rëndësishme historike. 
Të dashur Anëtar të Kuvendit  dhe Qytetar të Komunës së Gjakovës edhe një herë Urime Dita e Pavarësisë së Kosovës .

Kryesuesja: E falënderojë Kryetarin e Komunës për fjalim dhe urimet për nder të Ditës së Pavarësisë andaj edhe një herë urime dhe e gëzofshim shtetësinë . 
Më lejoni që ta shpalli të mbyllur pjesën e ,mbledhjes solemne dhe ju ftojmë për në koktej rasti që do të mbahet në Muzeun e Pallatit të Kulturës dhe kthehemi pastaj në mbledhjen e rregullt sipas agjendës . 
Pas Pauzës  dhe koktejit  për ndër të Ditës së Pavarësisë Kuvendi ka filluar punimet e mbledhjes se rregullt sipas ftesës dhe agjendës duke filluar nga ora 13:00 . 

Kryesuesja : Sot e kemi mbledhjen e dytë  të  Rregullt të Kuvendit të Komunës për vitin 2024, Materialin dhe ftesën për këtë mbledhje ju kemi shpërndarë sipas afateve të parapara ligjore, Të papranishëm në këtë mbledhje janë 23 anëtarë,  znj. Diana  Qarkagjija  dhe z. Ermal Kusari kanë  njoftuar se nuk munden me marr pjesë në këtë mbledhje, andaj meqenëse ekziston Koriumi po fillojmë me mbledhjen

Në mbledhje marrin pjesë  23 anëtarë të Kuvendit të Komunës: z. Agustin Shala, znj, Albina Sadrija, z. Nik Hiseni,  znj. Teuta Pallaska Milla z. Valon Pnishi, z. Shpend Bajrami, z. Him Zeqa,  znj. Ermira Mehmeti, znj. Albulena Zuka, z. Besim Kadrija, z. Bashkim Gashaj, z. Liridon Dula, znj. Lirianda Dahsyla, z. Labehat Sadrija, , z. Nexhdet Morina, znj. Besarta Lekaj, z. Teki Shala, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha..
Mungon: 12 anëtar :  z. Hekuran Hoxha znj. Saranda Hoda,  z. Ngadhnjim Dana, z. Mustafa Domi, znj. Mimoza Shala, z. Kreshnik Alijaj, z. Ledian Rexha, znj. Shqipe Fejza, z. Ali Tafarshiku, z. Agon Dobruna, pa arsye.  Znj. Diana Qarkaxhija dhe  z. Ermal Kusari, me arsye.

Të pranishëm të tjerë: Kryetari i Komunës së Gjakovës z. Ardian Gjini, Nënkryetari i Komunës së Gjakovës z. Flamur Fetahaj, Drejtor të Drejtorive Komunale, përfaqësues të DUMM-së dhe të  Kompanisë INSI, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal.

Rendin e ditës me ftesën dhe materialet e mbledhjes ju kemi dërguar me kohë, A ka dikush ndonjë diskutim sa i përket rendit të ditës. Meqenëse nuk ka diskutime , E Qes në Votim Miratimin e Rendit të Ditës sipas Ftesës që e keni marrë, Kush Është: Për, Kundër, Abstenim
Nga anëtarët e pranishëm të Kuvendit të Komunës  unanimisht u miratua Ky : 
REND DITE 
1. Shqyrtimi i procesverbalit të mbledhjes së mbajtur me datë 30.01.2024.

2. Pyetje për ekzekutivin nga anëtarët e Kuvendit.

3. Informatë nga Plani i Punës të Zyrës së Auditorit të Brendshëm  për vitin 2024.
4. Të Ndryshme .

1. Pika e parë e rendit të ditës: Shqyrtimi i procesverbalit  të mbledhjes së mbajtur me dt. 30.01.2024 

Kryesuesja: Për këtë pikë të rendit të ditës e kemi Shqyrtimi i procesverbalit  të mbledhjes së mbajtur me dt. 30.01.2024  a ka dikush ndonjë diskutim .

Meqenëse nuk ka diskutime e qes në votim miratimin e procesverbalit të mbledhjes së mbajtur me dt. 30.01.2024.  Kush Është Për, Kundër, Abstenim .

2. Pika e dytë e rendit të ditës: Pyetje për Ekzekutivin nga anëtarët e Kuvendit  .
Kryesuesja: Për këtë pikë të renditë të ditës e kemi Pyetje për ekzekutivin,  E hapi diskutimin për këtë pikë të rendit të ditës .

z. Teki Shala: Unë e kamë një pyetje për Drejtorin e Arsimit pse nuk po plotësohet vendimi i punës me profesor të artit në Gjimnazin ” Hajdar Dushi” kur e dimë se që një kohë të gjatë vazhdon ky vend vakant dhe si rezultat i kësaj kanë mbetur edhe nxënësit në semestrin e  parë pa u notuar fjala është për paralelet e klasave të 12-ta edhe pse kjo çështje është e rregulluar me Udhëzimin Administrativ rreth emërtimit të Koordinatorit të  cilësisë po në Gjimnaz ka 7 muaj që kjo pozitë nuk është plotësuar andaj kërkojmë përgjigjeje ku qëndron arsyeja për këto vende .
Kryetari: Nuk jam në dijeni për këtë  çështje dhe do të interesohemi dhe do të merrni përgjigjen me shkrim nga Drejtoresha e Arsimit . 
Kryesuesja : Meqenëse nuk ka diskutime të tjera e shpalli të mbyllur diskutimin për këtë pikë . 

3. Pika e tretë e rendit të ditës: Informatë nga Plani i Punës të Zyrës së Auditorit të Brendshëm  për vitin 2024.
Kryesuesja: Për këtë pikë të rendi të ditës e kem Informatë nga Plani i Punës të Zyrës së Auditorit të Brendshëm  për vitin 2024 prezent e kemi  Udhëheqësin e njësisë së Auditimit të Brendshëm z. Arbër Gola të  cilin e ftojmë  që ta merr fjalën .

z. Arbër Gola: Sot para jush i kamë paraqitur dy dokumente Planin e Punës për vitin 2024 dhe Planin strategjik 3 vjeçar për vitet  2024-2026 dhe për shkak të lidhshmërisë do ti prezantoj paralelisht të dyja këto plane janë obligim ligjor për njësinë e auditimit të brendshëm që duhet të harmonizohen me njësinë qendrore të Auditimit të Brendshëm me Ministrin e Financave ndërsa plani strategjik për çdo vit rifreskohet me vitin pasues. Plani vjetor për vitin 2024 është hartuar nga njësia e auditimit në bashkëpunim me ekipin e USAID-it dhe pastaj është miratuar në komitetin për auditim, tek kryetari i komunës dhe janë ndjek procedurat në Ministrin e Financave. Për vitin 2024 janë planifikuar 5 auditime për dallim nga viti i kaluar që kanë qenë 4, nga ky vit jemi dy zyrtarë në zyrën e auditimi për shkak se ka qenë vetëm një dhe ka qenë e gjetur në vazhdimësi nga Zyra Kombëtare e Auditorit, 5 aktivitete e auditimit rrjedhin nga plani strategjik ku fokusi për shkak të mungesës së kapaciteteve është tek ato aktivitete që vlerësohet se rrezikshmëria është shumë e lartë andaj në këtë rast janë paraparë një auditim në Drejtorin e Urbanizmit, Infrastrukturës në menaxhim të projekteve, aktiviteteve të prokurimit, Drejtorin e Bujqësisë me fokus tek subvencionet, një në Drejtorin për Buxhet dhe Financa, këto janë 5 aktivitete të planifikuara dhe në fund të vitit do të ju raportojmë për realizimin e këtyre aktiviteteve.  Krahasuar me planin strategjik për përcaktimin e njësive që do të auditohen bazuar në rrezikun e mundshëm dalin afër 17 njësi që cilësohet të nevojshme për auditim. Kategorizimi bëhet në bazë të rrezikut të ulët, mesëm dhe të lartë dhe ne jemi fokusuar në ato me rrezik të lartë por nuk do të thotë kjo se ato me rrezik të mesëm dhe të ulet nuk janë të rëndësishme dhe nuk duhet të trajtohen mirëpo fokusi është tek ato me rrezik të lartë. Ne si njësi e kemi bërë vlerësimin e rrezikut por nga ky vit është duke u punuar për planin strategjik për menaxhimin e rrezikut në të gjitha komunat.
Kryesuesja: E Hapi diskutimin për këtë pikë .

z. Agustin Shala: Më gëzon fakti se për herë të parë na u është prezantuar informata për Planin e Njësisë së Auditorit të Brendshëm për punën që do të bëhet gjatë viti 2024, mirëpo edhe në mbledhjen e Komitetit për Politik dhe Financa kemi  kërkuara që të  përmirësohen disa gabime teknike që kanë të bëjnë  me atë që  thuhet se ky planë i dorëzohet kryetares së komunës si dhe tek aktivitet e njësisë ku është mbetur viti 2022 edhe atë dit në mbledhjen e KPF-së kemi kërkuar që të rregullohet sepse ky dokument do të mbetet në arkiv e mos të mbetet me gabime . 

Me aktivitetet e prezantuara nuk jemi shumë të kënaqur sepse për vitin 2023 janë realizuar 4 aktivitete të auditimit për të cilat ne nuk i kemi parë dhe nuk e dimë se çka është bërë me ato auditime dhe tani meqenëse kjo zyre është kompletuar dhe për këtë vit është shtuar vetëm një aktivitet unë mendoj se nuk është i mjaftueshëm ka pasur nevojë që të bëhet audititmi edhe për disa drejtor që disa herë këtu kemi pasur vërejtje apo sugjerime në mënyrë që të angazhohen më shumë ato drejtori e mos të na mbeten mjetet e pa shfrytëzuara pra unë kërkoj që së paku 8 auditime të bëhen gjatë vitit.
Kryetari: Është e rëndësishme dhe kemi pasur nevojë për një dokument të tillë , tani i kemi dy auditor dhe rekrutimi është pak më e vështirë sepse nuk ka shumë auditor të  licencuar dhe në këtë vit e kemi të planifikuar që të bëhet edhe një rekrutim dhe të kompletohet njësia e auditimit në Komunën e  Gjakovës .
Kryesuesja: Meqenëse nuk ka diskutime të tjera  e shpalli të mbyllur diskutimin për këtë pikë të rendi të ditës.

4. Pika e katërt e rendit të ditës Të Ndryshme .

Kryesuesja : A ka diskutime për këtë pikë të renit të ditës .

Meqenëse se nuk ka diskutime të tjera e shpalli të mbyllur këtë mbledhje dhe mirë u takofshim në takimet e radhës . 

Mbledhja përfundoj në ora 13.00 .
  Procesmbajtës,                                                                                            Arbënesha Kuqi
  ____________                                                                                            ________________

